
Работа на С/БНЕ со верски заедници и 

верски организации 

Клучни резултати 

Сè повеќе почнаа да се препознаваат многуте начини на коишто верските чинители и верските заедници 
можат да ги поддржуваат заложбите за спречување и борба против насилниот екстремизам (С/БНЕ) на локално 
ниво. Иако таквите заложби најчесто ги предводат и координираат локалните власти, службениците одговорни 

за јавна безбедност и службите за поддршка на ранливи поединци и семејства, сепак, потребна е соработка 
со поширок спектар на чинители од заедницата кои можат да допрат до луѓето и да обезбедат поддршка. 
Промовирањето цврста и делотворна соработка помеѓу верските заедници, државните агенции и чинителите 
од граѓанското општество е суштинско низ сите фази во работењето на С/БНЕ, од првично спречување, до 

интервенции кај поединци/заедници кои се под ризик, како и рехабилитација и реинтеграција. 

Ова е особено релевантно во Западен Балкан (ЗБ) каде огромно мнозинство луѓе се изјаснуваат за религиозни 
и каде улогата на религијата има влијание врз социјалната кохезија и отпорноста на заедницата кон 
поларизација. Религиозните идентитети и заедници се важна референтна точка каде се обидуваме да ги 
идентификуваме и објасниме поделбите меѓу различните групи во општествата на ЗБ и динамиката помеѓу 

нив. Слично на тоа, верските организации и верските водачи може да играат улога на помирување и да бидат 
значаен извор на отпорност и исцелување - како за поединците така и за заедниците во време на криза. Во 
текот на изминатите години практичарите во регионот изразија потреба за јакнење сигурни партнерства и 
соработка со верските заедници низ верските традиции. „РАН на Западен Балкан“ го направи првиот чекор 

кон решавање на овој јаз така што обезбеди формат за практичарите да разменуваат знаења и да споделуваат 
добри практики и постојни модели на соработка. Во Северна Македонија се одржа мала експертска 
работилница со претставници на верски заедници, центри за меѓурелигиска соработка, локални НВО и служби 
за поддршка на реинтеграција и рехабилитација на жени и деца со цел да се започне овој процес. Главните 

заклучоци го вклучуваат следново: 

• ЗБ е регион што е сè уште засегнат од последиците од еден неодамнешен конфликт: 
Политичките нестабилности и тековната поларизација делумно се наследство од претходни конфликти 
и недоволни начини за соочување со минатото и стремеж кон помирување. Овие структурни фактори 
придонесуваат за понатамошна поларизација на општествата во регионот. 

• Постои растечки етничко-национален екстремизам и кумулативен екстремизам како 
резултат на поларизацијата и динамиката помеѓу различните групи. Практичарите и 
креаторите на политики долги години работеа на справување со заканата од религиозно мотивиран 
екстремизам (на пример, странски терористички борци (ФТФ) и рехабилитација и реинтеграција на 

повратниците од Даеш). Пејзажот на екстремизмот се менува и треба да се стави поголем фокус на 

https://ec.europa.eu/ran
https://twitter.com/RANEurope
https://www.facebook.com/RadicalisationAwarenessNetwork
https://www.linkedin.com/company/radicalisation-awareness-network---ran
https://www.youtube.com/channel/UCD6U5qdKiA3ObOKGEVwTQKw

следењето на различните видови екстремистички наративи што промовираат меѓуетнички тензии, 
омраза и насилство. 

• Постојните модели на С/БНЕ треба да се приспособат на локалните потреби и со нив да 
управуваат локални чинители: Потребно е посебно локално знаење и етничко-национална 

чувствителност за да се примени С/БНЕ во поларизираните општества на ЗБ. ЕУ моделите на С/БНЕ 
треба да се приспособат за да се земат предвид во локалниот контекст.  

• Постои потреба од механизми на соработка и волја за соработка: Иако има некои постојни 
модели на соработка помеѓу државата, локалната власт и верските заедници во справувањето со 
предизвиците на С/БНЕ, сепак постои потреба од понатамошна размена и градење доверба помеѓу 

овие чинители. 

Овој труд ги претставува главните моменти од дискусијата одржана во Скопје и релевантните препораки до 
различни целни групи. 

 

Главни моменти од дискусијата 

Меѓуверскиот дијалог сѐ уште се одвива главно „офлајн“  

Меѓуверскиот дијалог и соработката помеѓу верските заедници сè уште во голема мера се одвиваат „офлајн“; 

не се одвиваат преку интернет. Ова значи дека младите кои се најподложни на идеолошки екстремизам, како 

и на политичка радикализација, не учествуваат во овие размени и во голема мера не се вклучени во 

меѓуверската дебата. Следствено, оваа целна група нема знаење за „другите“ религиозни и етничко-

национални групи во својата заедница и честопати не се среќава и нема искуство со нив. Бидејќи оваа целна 

група главно се дружи во „онлајн“ сферата, овој јаз е значителен. Дополнително, овој недостаток на знаење 

и непочитување на другите етничко-верски заедници помеѓу младите е директно поврзан со зголемувањето 

на говорот на омраза на интернет. Ова е особено видливо кога се одвиваат разни религиозни прослави.  

Недостаток на вклученост на жените во работата на С/БНЕ  

Иако постојат некои значајни исклучоци, работата на С/БНЕ во ЗБ е област во која главно доминираат мажи. 

Недостига знаење за тоа како жените кои се верски чинители да станат повидливи и поангажирани во 

работата на С/БНЕ. Во ЗБ се идентификувани религиозни жени лидери кои се заинтересирани за работата на 

С/БНЕ, но во тек е проценка за тоа како тие можат најдобро да придонесат во работата. Религиозните жени 

лидери истакнаа загриженост во врска со стравот дека нивните зборови ќе бидат погрешно протолкувани и 

погрешно претставени. Тие се загрижени и дека може да бидат обвинети дека се поврзани со терористички 

активности. Девојките во медресите се отворени да се вклучат во активностите на С/БНЕ, но треба да се 

внимава на ситуации во кои на пример се сликаат за промотивни активности на меѓународни донатори без 

претходна согласност. Една мерка на претпазливост веќе постои во Косово* каде што постои законска 

регулатива против фотографирање жени и деца во овој контекст со цел да се спречи стигматизација.  

Државниот монопол над националните стратегии во работата на С/БНЕ 

Повеќето земји во ЗБ во текот на изминатата деценија развија некаков вид на стратегија за справување со 

зголемениот ризик од радикализација и насилен екстремизам. Меѓутоа, нив во голема мера ги развија 

државните и безбедносните чинители, во рамки на спречувањето на тероризмот, без вклучување на верски 

чинители. Фактот што верските актери не придонесоа за изготвувањето на овие документи и политики значи 

дека им недостигаат религиозни согледувања и меѓуверски сензибилитети. Покрај тоа, рамката за спречување 

тероризам создава контекст каде, во рамките на овој секуритизиран пристап, постои ризик ранливите 

 
* Оваа ознака не е во спротивност со позициите за статусот и е во согласност со UNSC 1244 и Мислењето на МСП за  

Декларацијата за независност на Косово. 

поединци да паднат директно во системот на кривичната правда без никакви други алтернативи. 

Вклучувањето на верските организации во креирањето и имплементацијата на стратегиите за С/БНЕ, како 

помек пристап предводен од заедницата, може да одговори на овој предизвик во форма на совети за 

безбедност, соработка со локалните власти и други граѓански организации. Меѓутоа, треба да се земе предвид 

дека сегашната врска помеѓу државата и верските организации во повеќето делови на ЗБ е слаба поради 

недостаток на доверба создаден од минатите политички нестабилности.  

Важноста на образованието при создавањето отпорност  

Еден од најразорните исходи од неодамнешните конфликти во ЗБ е институционализацијата на етничките 

поделби во образовниот систем. Повеќето земји во ЗБ имаат некаков вид на сегрегирано образование, а 

босанската практика „Две училишта под еден покрив“ (1) е најекстремниот пример. Етнички базираниот 

формален образовен систем каде што сопствената група се валоризира на сметка на „другите“ значително ги 

засили поделбите. Постконфликтната генерација во ЗБ е идентификувана како млада, етнички изолирана и 

потенцијално радикализирана. За да се дојде до отпорност на регионот, овој предизвик мора да се надмине 

(2).  

 

Препораки 

Подолу се дадени препораки поврзани со различните насоки на претходнонаведените главни моменти од 

дискусијата.  

1) Создавање заедничка мрежа за проекти и активности за С/БНЕ во ЗБ 

 

• да се споделат искуства и знаења за различни модели и пристапи што се користат во различни земји 

и да се истражи кои модели се најкорисни/ефективни во различен контекст (во моментов, потребна е 

размена на информации во врска со рехабилитацијата и реинтеграцијата на ФТФ); 

• да се промовира и поттикнува регионалната соработка поврзана со активностите за С/БНЕ што имаат 

пристап оддолу-нагоре; 

• да се запознаат со предизвиците што ги имаат различните земји во однос на меѓуверскиот дијалог; 

• да се соберат информации за различни национални стратегии и поставеност на локалната 

самоуправа во врска со активностите, стратегиите и политиките за С/БНЕ; 

• да се изгради заедничко разбирање за С/БНЕ во ЗБ со цел да се идентификуваат и мапираат 

ризиците и да се создадат решенија; 

• да се создаде простор на интеракција помеѓу практичарите и академските истражувања;  

• да се воспостави зона за градење доверба за транснационална и регионална соработка помеѓу 

различни верски заедници;  

• да се продолжи соработката со РАН на Западен Балкан. 

 

2) Пренесување и проширување на меѓуверскиот дијалог и соработка во „онлајн“ сферата за  

 

• да се истражат начините на кои сегашниот меѓуверски дијалог во регионот може да биде присутен и 

во „онлајн“ просторот;  

• понатамошно истражување на „онлајн“ меѓуверскиот дијалог;  

• веќе постојат обуки за меѓуверски дијалог насочени кон борба против екстремизмот меѓу 

младите (3): да се соберат информации околу овие обуки за заедничката мрежа погоре.  

 

3) Промовирање и поттикнување на вклучувањето на женските чинители во областа на 

С/БНЕ во регионот преку  

 
(1) Види: https://www.osce.org/mission-to-bosnia-and-herzegovina/404990  

(2) Халиловиќ Пастуовиќ, М. (Forthcoming). Етнополитика и политика на учебници: образованието во постконфликтна Босна 

и Херцеговина. Во Vanner, S. Akseer, & T. Kovinthan Levi (Eds.), Textbooks for Peace. Springer. 

(3) Види: https://www.futurelearn.com/courses/interfaith-dialogue  

https://www.osce.org/mission-to-bosnia-and-herzegovina/404990
https://www.futurelearn.com/courses/interfaith-dialogue

• собирање информации за активностите за С/БНЕ кои ги предводат жени во регионот; 

• обезбедување простор за дијалог и размена помеѓу колеги, наменет за жените кои се верски 

чинители.  

 

4) Критички ангажман со образовните системи во ЗБ  

 

• разгледување на образовните системи во ЗБ и проучување на начините на кои сегрегираното 

образование придонесува за поларизација на општествата на ЗБ;  

• оценување на поврзаноста помеѓу училишните наставни програми и политичките нестабилности во 
ЗБ.  

Врз основа на документ подготвен од Маја Халиловиќ-Пастуовиќ по консултација со Мила Перукангас, Рамадан 
Илази и вработените во РАН, Фена Кантерс и Александра Корн. 

 

Понатамошни активности 

Во однос на препораките погоре, треба да се организираат понатамошни состаноци за да се разговара за 

создавање на заедничка мрежа за С/БНЕ во ЗБ. Постои и потреба од собирање дополнителни информации за 

меѓуверскиот дијалог на интернет и напорите за С/БНЕ предводени од жените во регионот.  

Дополнителни текстови 

Д-р Генти Круја е предавач по Социологија на религијата, меѓукултурната и меѓуверска комуникација и 

меѓурелигискиот дијалог на Универзитетот „Бедер“, Тирана, Албанија. Во 2021 година, тој беше избран 

за меѓународен надворешен експерт во програмата на ЕУ, „Глобална размена на религијата во 

општеството“ (GERIS), во областа на верскиот и културен диверзитет во образованието. Неговата 

неодамнешна статија „Меѓуверскиот дијалог во Албанија како модел на меѓурелигиска хармонија“ може 

да се види овде. 

 

„Идеологијата на Такфир и насилниот екстремизам – анализа“ беше објавена во 2018 година од 

Исламската заедница во Босна и Херцеговина/Совет на муфтии, уредник Мухамед Јусиќ. Книгата ги 

содржи клучните концепти и поими што најчесто ги злоупотребуваат радикалните групи кои ги 

идеологизираат и цитираат религиозните учења надвор од контекстот на умерените исламски толкувања. 

Примарната цел на ова истражување е да се идентификуваат најчесто злоупотребуваните основни 

концепти на исламското учење.   

 

Релевантни практики 

1. Центаротза меѓурелигиска соработка во Елбасан (IRCCE), Албанија, е непрофитна организација 

основана од духовните водачи на четирите традиционални верски заедници во областа Елбасан, 

односно од муслиманската, православната, католичката и бекташката заедница.  

 

2. Pleiades е НВО основана од жени во Северна Македонија кои сакаат да донесат промени во својата 

земја во однос на справувањето со насилниот екстремизам.  

 

3. Мисијата на Horizon Civitas е да се зајакне граѓанскиот ангажман, да се зајакне нивото на демократија 

во општеството и да се помогне целосното спроведување на слободата и човековите права во 

Северна Македонија.  

 

4. Нансен дијалог центар Мостар, Босна и Херцеговина, активно и ефективно ги поддржува процесите 

на дијалог помеѓу различните етнички групи на локално, национално и прекугранично ниво, 

специјализирана за интегрирани образовни активности, проекти во заедницата и застапување за 

реформи во образовната политика. 

 

5. Едни од најпознатите симболи во градот Феризај, Косово, се џамијата и православната црква. Имамот 

и свештеникот бараат да се урне ѕидот помеѓу џамијата и црквата, која е изградена пред неколку 

години. https://www.evropaelire.org/a/xhamia-dhe-kisha-ne-ferizaj/29347740.html  

http://www.ejecs.org/index.php/JECS/article/view/377/pdf
https://www.cdv.ba/wp-content/uploads/2018/10/Ideology-of-Takfir_final.pdf
https://interreligiouscenter.org/en/current-committee/
https://www.facebook.com/PleiadesOrg/
https://www.horizon.mk/
https://ndcmostar.org/
https://www.evropaelire.org/a/xhamia-dhe-kisha-ne-ferizaj/29347740.html

